
Die kampterrein is
gelee  in  semi-
bosveld  omgewing,
binne gerieflike
afstand (in  die
Hammanskraal ~ /Rust  de
Winter area) ten noorde van
Pretoria. Rietvallei het die
eerste gesamentlike kamp van
Jakaranda aangebied en is 'n
goeie opkoms verwag. Groot
was die verbasing foe daar 'n
hele 40 SAWA-woonwaens,
plus 'n aantal gaste op die
(redelike klein) terrein
toegesak het. Sieg, wie saam
met Albert as kampkom-
mandante opgefree het, moes
erg bontstaan om almal te
rangeer in hul onderskeie
staanplekke.  Volgens die
eienaar, was dit tot nog toe
die meeste waens en fente
wat al saam op die terrein
ingepas het. So stel ons
weereens 'n rekord op. Net
vir die ander rekord, moet
ook vermeld word dat (soos
gebruiklik) het 'n aantal
Senior Burgers natuurlik
reeds vanaf vroeg
Donderdag hul stanings
aldaar gemaak. Hoe ken ons

Tamboti Vreugde

hulle dan anders?

Annetjie & Inge, met die hulp
van vele vlytige vrywillige hande,
kon nie voorbly met die
"Jaffles” nie, en 'n hele 144
baksels later was dit nog nie
genoeg hie, en moes daar tot
ons spyt 'n paar ongelukkiges
met leé bakke  omdraai.
Gelukkig kon hulle darem die
aand begin met hul eie privaat-
braaitjie (sic). Saterdag-
oggend het Daan vd Berg 'n

groepie

wildbesigtigers

vir 'n wandeling

deur die plaas

begelei, en

benewens 'n
aantal Sebras, Volstuise, Rooi-
hartbeeste en Rooibokke wat
gesig gewys het, is 'n aantal
inheemse bome ( soos die
Maroela, Harpuisboom, Wilde
Sering, Soetdoring, Drolpeer,
Blou-buffeldoring en vele ander)
aan die stappers uitgewys.

'n Bietjie later is daar 'n baie
suksesvolle "Wit Olifant"
veiling gehou. Baie vinnig is
daar pryse gemaak op " jou
oortollige” goedere, en
eweneens is
net so vleitig
gebie op
andere se
"twak". Wie
nou eintlik
gewen of
verloor het sal
ons nie weet
nie, maar
Rietvallei se
kas staan nou
met meer as 'n
duisend rand
sterker. Mooi, doen so voort!




Die res van die dag het
sommige mense hul oorverhitte
lywe gaan lawe in een van die
twee plonspoele, fotdat daar
om drie-uur weggelé is aan
heerlike ryp waartlemoene.
Ons het ook op TV die Super

14 wedstryd tfussen die Bulle
en die Brumbies aanskou en na
boekevat, met 'n stewige Blou-
Bul oorwinning agter die blad,
is daar rustig in groepsverband
gebraai.

Sondag-oggend was die
erediens gelei deur ds.
Marnette en die Disco deur
Trix, waarna die tafels net na
afsluiting weer gekreun het
onder al die koeke, soet en
sout terte, koeksisters ens.

Hierna het 'n paar mense
wraggies nog weer kans gesien
vir 'n laaste braai, alvorens dié
bittereinders ook maar die
pale moes laat val en die penne
moes optrek.
Overgesetseinde, en
desnieteenstaande en met die
weer wat mooi saamgespeel
het, was dit 'n naweek wat nie
te versmaai was nie.

Wederom, tot by Nkwe.
Sieg.




